Cofnodion Cyfarfod Arbennig Cyngor Cymuned Llanedi a gynhaliwyd ar Nos Fercher, 27ain Ionawr 2010 yn Arlan Gwili, Yr Hendy

Yn bresennol:   
Y Cynghorydd J.L. Griffiths (Cadeirydd)

Y Cynghorwyr Mrs. J.L. Downes, D.T. Enoch, D.M. Evans, R.B. Evans, W.A. Evans, Mrs. H.M. Funnell, S.W. Higgins, S.J. Lloyd-Janes, R.C. Roberts, Mrs. B. Thomas, G.B. Thomas.

                        Mr. O.J. Jones (Clerc).

            
            Mr. E.H. Jones (Tirfesurydd).

1.     Ymddiheuriadau am amhresenoldeb

Ymddiheuriodd y canlynol am fethu bod yn bresennol:

      Y Cynghorwyr D.M. Davies, O.L. Hathway, J.T. Jones, 

      A.W.Richards.

2.     Amcangyfrif Gwariant ac Praesept ar gyfer Blwyddyn Ariannol 2010-
        2011
Gosododd y Clerc ger bron y Cyngor lythr a dderbyniwyd gan Bennaeth Gwasanaethau Ariannol Cyngor Sir Caerfyrddin yn hysbysu’r canlynol:

Mai’r Sylfaen Dreth ar gyfer eiddo Band D oedd 2,042.52; ac

Mai amcangyfrif y gost ar gyfer etholiadau oedd Dim.

Soniodd y Clerc yn fyr am sefyllfa ariannol bresennol y Cyngor.

Yna ystyriwyd yr amcangyfrifon gwariant ar gyfer blwyddyn ariannol 2010-2011, ynghyd â’r opsiynau priodol.

PENDERFYNWYD:-
Bod Amcangyfrif Gwariant y Cyngor ar gyfer Blwyddyn Ariannol 2010-2011 yn dod i £168,812;

Y dylir cyfanswm o £78,312 gael ei drosglwyddo o gronfa wrth gefn y Cyngor;

Y dylir cyflwyno £90,500 fel cyfanswm Praesept y Cyngor, oedd yn golygu bod ffi ar gyfer eiddo Band D yn dod i £44.31 yr un (gostyngiad o 0.45% ar y flwyddyn flaenorol); ac

Y dylai’r Cadeirydd a’r Clerc arwyddo’r Praesept a’i gyflwyno i Gyngor Sir Caerfyrddin.

3.     Ymddiswyddiad y Cynghorydd O.L. Hathway

Gosododd y Clerc ger bron y Cyngor gyfathrebiad gan y Cynghorydd O.L. Hathway yn hysbysu gyda gofid ei fod yn bwriadu symud o’r ardal o ganlyniad i newidiadau personol a phroffesiynol a’i fod felly yn gorfod ymddiswyddo o’i waith ar Cyngor, yn effeithiol ar unwaith.

Dywedodd Mr Jones ei fod wedi hysbysu’r swyddog priodol yn yr Awdurdod Sir am y sedd wag. O ganlyniad, byddai’n rhaid dilyn y drefn arferol ar gyfer ei llanw. 

PENDERFYNWYD:-
Nodi a derbyn ymddiswyddiad y Cynghorydd O.L. Hathway ac y dylai cymeradwyo camau’r Clerc i hysbysu’r Awdurdod Sir;

Y dylai’r Clerc estyn diolch y Cyngor i’r Cynghorydd O.L. Hathway am ei waith a dymuniadau gorau’r Cyngor am y dyfodol; ac

Y dylai aros am adroddiad pellach gan y Clerc.

      4.     Cais am Gymorth Ariannol – Arlan Gwili


Atgoffodd y Clerc yr Aelodau fod y Cyngor wedi bod yn ystyried darparu goleaudau ychwanegol y tu allan i Arlan Gwili, Yr Hendy, er budd y trigolion a’u hymwelwyr ac i ddiolch am ddefnyddio’r ystafell fyw gymunedol ar gyfer tua hanner y cyfarfodydd yn ystod y flwyddyn. 


Yn dilyn cais y Clerc, eglurhaodd y Tirfesurydd ei fod wedi canfod erbyn hyn y byddai’r Awdurdod Sir yn talu cost y goleuo hwn.

Yna, dywedodd y Clerc wrth yr Aelodau ei fod wedi derbyn cynnig gan Mrs Carol Davies, y Swyddog Cynllun Gofal yn gyfrifol am Arlan Gwili, y byddai o fudd i’r trigolion fynd ar wibdaith ac y byddai siwrnai i weld ‘Holiday on Ice’ yn Arena Caerdydd yn ystod mis Chwefror yn rhoi pleser mawr iddynt. Gofynnodd Mrs Davies p’un ai fyddai’r Cyngor yn barod i gyfrannu at gost y wibdaith.

      PENDERFYNWYD y dylai’r Cyngor gyfrannu £500 tuag at gost y wibdaith uchod ar gyfer trigolion Arlan Gwili.

      5.     Dyddiad Cyfarfod Mis Chwefror 

Cynigiodd y Clerc y dylai’r Aelodau ystyried gohirio’r Cyfarfod Misol ar gyfer Mis Chwefror tan Nos Fercher, y 10fed Chwefror 2010, gan fod calendr y Cyngor yn orlawn oherwydd ei gyfnod byr o dostrwydd a’r tywydd gwael a gafwyd ar ôl hynny.
PENDERFYNWYD y dylai Cyfarfod Misol y Cyngor ar gyfer mis Chwefror gael ei ohirio tan nos Fercher, y 10fed Chwefror, 2010, yn dilyn argymhellion y Clerc.

Arwyddwyd ……….…………………                    Dyddiad ……………………… 

